
ਪਰਵਾਰ ਅਤੇ ਦੋਸਤਾਂ ਨਾਲ ਜ਼ਿੰਦਾ ਗੁਰਦਾ 
ਦਾਨ ਬਾਰੇ ਕਿਵੇਂ ਗਲ ਬਾਤ ਕਰਨੀ 

ਆਪਣੀ ਕਹਾਣੀ ਸਾਂਝੀ ਕਰੋ 
ਆਪਣੀ ਸਿਹਤ ਵਧੀਆ ਰੱਖਣ ਲਈ ਤੁਹਾਨੂੰ ਮਿਹਣਤ ਕਰਨੀ ਪੈਂਦੀ ਹੈ।  ਤੁਹਾਨੂੰ 
ਜਾਣਕਾਰੀ ਦੀ ਜ਼ਰੂਰਤ ਹੁੰਦੀ ਹੈ।  ਕਈ ਕਿਸਮ ਦੇ ਸਵਾਲ ਪੁੱਛੋ।  ਜਿੰਨਾ ਸਿੱਖ 
ਸਕਦੇ ਹੋ ਸਿੱਖੋ। ਆਪਣੇ ਵਕੀਲ ਆਪ ਬਣੋ। ਆਪਣੀ ਕਹਾਣੀ ਸਾਂਝੀ ਕਰੋ। 
ਆਪਣੇ ਦੋਸਤਾਂ ਅਤੇ ਪਰਵਾਰ ਨੂੰ ਮਦਦ ਕਰਨ ਦਿਓ। 

ਆਪਣੇ ਪਰਵਾਰ ਅਤੇ ਦੋਸਤਾਂ ਨਾਲ ਆਪਣੇ ਗੁਰਦਿਆਂ ਬਾਰੇ ਗਲ ਸ਼ੁਰੂ 
ਕਰਨੀ ਕਦੀ ਵੀ ਜਲਦੀ ਨਹੀਂ ਹੁੰਦੀ। ਜੇ ਤੁਹਾਨੂੰ ਗੁਰਦਿਆਂ ਦੀ ਪੁਰਾਨੀ 
ਬਿਮਾਰੀ (CKD) ਹੈ ਤਾਂ ਵੀ ਆਪਣੇ ਦੋਸਤਾਂ ਅਤੇ ਪਰਵਾਰ ਨੂੰ ਦੱਸੋ ਬੇਸ਼ੱਕ ਤੁਹਾਨੂੰ 
ਉਮੀਦ ਹੈ ਕਿ ਤੁਹਾਨੂੰ ਟ੍ਰਾਂਸਪਲਾਂਟ ਦੀ ਲੋੜ ਨਹੀਂ ਪਵੇਗੀ। 

ਤੁਸੀਂ ਹੈਰਾਨ ਹੋਵੋਗੇ ਕਿ ਲੋਕੀਂ ਸੁਣਨਾ ਚਾਹੁੰਦੇ ਹਨ ਕਿ ਤੁਸੀਂ ਕਿਵੇਂ ਮਹਿਸੂਸ ਕਰ 
ਰਹੇ ਹੋ। ਤੁਸੀਂ ਦੇਖੋਗੇ ਕਿ ਤੁਹਾਡੀ ਹਡਬੀਤੀ ਸੁਣ ਕੇ ਕਈ ਲੋਕ ਤੁਹਾਨੂੰ ਪੁੱਛਣਗੇ 
ਕਿ ਉਹ ਤੁਹਾਡੀ ਕੀ ਮਦਦ ਕਰ ਸਕਦੇ ਹਨ। ਕਈ ਲੋਕ ਤੁਹਾਡੇ ਲਈ ਜ਼ਿੰਦਾ 
ਗੁਰਦਾ ਦਾਨ ਕਰਨ ਲਈ ਵੀ ਤਿਆਰ ਹੋਣਗੇ। ਜੇ ਕੁੱਝ ਲੋਕ ਤੁਹਾਡੀ ਮਦਦ 
ਕਰਨ ਦੀ ਇੱਛਾ ਜ਼ਾਹਰ ਕਰਨ ਤਾਂ ਤੁਸੀਂ ਉਨ੍ਹਾਂ ਨੂੰ ਦੱਸ ਸਕਦੇ ਹੋ ਕਿ ਜ਼ਿੰਦਾ ਅੰਗ 
ਦਾਨ ਕਰਨਾ ਇੱਕ ਬਹੁਤ ਮਹੱਤਵਪੂਰਨ ਵਿਕਲਪ ਹੈ ਅਤੇ ਉਸ ਨਾਲ ਆਪਣੇ 
ਲਿਵਿੰਗ ਕਿਡਨੀ ਡੋਨਰ ਪ੍ਰੋਗਰਾਮ ਦਾ ਨਾਮ ਅਤੇ ਨੰਬਰ ਸਾਂਝਾ ਕਰੋ। 

ਤੁਸੀਂ ਆਪਣੇ ਲਿਵਿੰਗ ਕਿਡਨੀ ਡੋਨਰ ਪ੍ਰੋਗਰਾਮ ਬਾਰੇ ਜਾਣਕਾਰੀ ਆਪਣੀ 
ਸਿਹਤ ਸੰਭਾਲ ਟੀਮ ਜਾਂ Trillium Gift of Life Network 
website.   ਤੋਂ ਲੈ ਸਕਦੇ।  ਮਦਦ ਲਈ ਅੱਗੇ ਆਉਣ ਵਾਲੇ ਲੋਕ ਸ਼ਾਇਦ ਉਹ 
ਨਾ ਹੋਣ ਜਿਨ੍ਹਾਂ ਦੀ ਤੁਸੀਂ ਉਮੀਦ ਕਰਦੇ ਸੀ। ਕਈ ਜ਼ਿੰਦਾ ਗੁਰਦਾ ਦਾਨੀ ਗੁਰਦੇ 
ਦੀ ਬਿਮਾਰੀ ਵਾਲੇ ਵਿਅਕਤੀ ਦੇ ਰਿਸ਼ਤੇਦਾਰ ਨਹੀਂ ਹੁੰਦੇ। 

ਇਹ ਕੁੱਝ ਜ਼ਰੂਰੀ ਤੱਥ ਹਨ ਜੋ ਦੋਸਤਾਂ ਅਤੇ ਪਰਵਾਰ 
ਨਾਲ ਟ੍ਰਾਂਸਪਲਾਂਟ ਬਾਰੇ ਗਲ ਬਾਤ ਕਰਨ ਵਿਚ 
ਤੁਹਾਡੀ ਮਦਦ ਕਰ ਸਕਦੇ ਹਨ: 
ਗੁਰਦੇ ਫੇਲ੍ਹ ਹੋਏ ਜ਼ਿਆਦਾਤਰ ਲੋਕਾਂ ਲਈ  ਜ਼ਿੰਦਾ ਵਿਅਕਤੀ ਦੇ 
ਗੁਰਦੇ ਦਾ ਟ੍ਰਾਂਸਪਲਾਂਟ ਸਭ ਤੋਂ ਵਧੀਆ ਇਲਾਜ ਹੈ।
ਡਾਇਲਿਸਿਸ ਕਾਰਨ ਪੈਦਾ ਹੋਣ ਵਾਲੀਆਂ ਸਿਹਤ ਸਮੱਸਿਆਂਵਾਂ ਤੋਂ ਬਚਣ ਲਈ 
ਡਾਇਲਿਸਿਸ ਸ਼ੁਰੂ ਹੋਣ ਤੋਂ ਪਹਿਲਾਂ ਜਾਂ ਜਲਦੀ ਬਾਅਦ ਟ੍ਰਾਂਸਪਲਾਂਟ ਹੋਣਾ ਚੰਗਾ 
ਹੈ।

ਜਦ ਕਿ ਜ਼ਿੰਦਾ ਜਾਂ ਮੁਰਦਾ ਦਾਨੀ ਦੇ ਗੁਰਦੇ ਦੇ ਟ੍ਰਾਂਸਪਲਾਂਟ ਨਾਲ ਸਿਹਤ ਵਿਚ 
ਸੁਧਾਰ ਅਤੇ ਉਮਰ ਲੰਮੀ ਹੋ ਸਕਦੀ ਹੈ ਪਰ ਖੋਜ ਤੋਂ ਪਤਾ ਚੱਲਦਾ ਹੈ ਕਿ ਜੇ ਜ਼ਿੰਦਾ 
ਦਾਨੀ ਦਾ ਗੁਰਦਾ ਟ੍ਰਾਂਸਪਲਾਂਟ ਕੀਤਾ ਜਾਏ ਤਾਂ ਚੰਗਾ ਹੈ। ਮੁਰਦਾ ਦਾਨੀ ਨਾਲੋਂ 
ਜ਼ਿੰਦਾ ਦਾਨੀ ਦੇ ਗੁਰਦੇ ਦਾ ਟ੍ਰਾਂਸਪਲਾਂਟ ਜ਼ਿਆਦਾ ਦੇਰ ਚੱਲਦਾ ਹੈ ਅਤੇ ਤੁਹਾਨੂੰ 
ਜ਼ਿਆਾਦਾ ਲੰਮੀ ਉਮਰ ਮਿਲ ਸਕਦੀ ਹੈ। ਜ਼ਿੰਦਾ ਦਾਨੀ ਦੇ ਗੁਰਦੇ ਦਾ ਟ੍ਰਾਂਸਪਲਾਂਟ 
ਜਲਦੀ ਹੋ ਜਾਂਦਾ ਹੈ ਅਤੇ ਟ੍ਰਾਂਸਪਲਾਂਟਿਡ ਵਿਅਕਤੀ ਕੋਲ ਆਪਣੇ ਮਨ ਪਸੰਦ 
ਕੰਮ ਕਰਨ ਲਈ ਜ਼ਿਆਦਾ ਸਮਾਂ ਅਤੇ ਤਾਕਤ ਹੁੰਦੀ ਹੈ। 

ਇਹ ਪਤਾ ਲਗਾਉਣ ਵਿਚ ਇੱਕ ਸਾਲ ਜਾਂ ਵੱਧ ਸਮਾਂ ਲੱਗ ਸਕਦਾ 
ਹੈ ਕਿ ਕੋਈ ਵਿਅਕਤੀ ਤੁਹਾਡੇ ਲਈ ਗੁਰਦਾ ਦਾਨ ਕਰ ਸਕਦਾ ਹੈ 
ਕਿ ਨਹੀਂ। 
ਵਧੀਆ ਇਲਾਜਾਂ ਦੇ ਬਾਵਜੂਦ ਤੁਹਾਡੇ ਗੁਰਦੇ ਅਕਸਰ ਹੌਲੀ ਹੌਲੀ ਖ਼ਰਾਬ ਹੋ 
ਜਾਂਦੇ ਹਨ। ਤੁਹਾਨੂੰ ਸਿਹ ਕਦੀ ਵੀ ਪੱਕਾ ਪਤਾ ਨਹੀਂ ਲੱਗੇਗਾ ਕਿ ਤੁਹਾਨੂੰ ਕਦੋਂ 
ਡਾਇਲਿਸਿਸ ਸ਼ੁਰੂ ਕਰਨ ਦੀ ਲੋੜ ਹੋਵੇਗੀ। ਇਹ ਫੈਸਲਾ ਕਰਨ ਲਈ ਕਿ ਕੋਈ 
ਵਿਅਕਤੀ ਦਾਨੀ ਹੋ ਸਕਦਾ ਹੈ ਕਿ ਨਹੀਂ ਤੁਹਾਡੇ ਲਈ ਗੁਰਦਾ ਦਾਨ ਕਰਨ ਵਾਲੇ 
ਨੂੰ ਮੈਡੀਕਲ ਟੈੱਸਟ ਪੂਰੇ ਕਰਨ ਅਤੇ ਮੈਡੀਕਲ ਮਾਹਰਾਂ ਨੂੰ ਮਿਲਣ ਲਈ ਇੱਕ 
ਸਾਲ ਜਾਂ ਵੱਧ ਸਮਾਂ ਲੱਗ ਸਕਦਾ ਹੈ । ਇਸੇ ਲਈ ਇਹ ਬੜਾ ਜ਼ਰੂਰੀ ਹੈ ਕਿ ਇਸ 
ਤੋਂ ਪਹਿਲਾਂ ਕਿ ਤੁਹਾਨੂੰ ਯਕੀਨੀ ਤੌਰ ਤੇ ਪਤਾ ਲੱਗੇ ਕਿ ਤੁਹਾਨੂੰ ਟ੍ਰਾਂਸਪਲਾਂਟ ਦੀ 
ਜ਼ਰੂਰਤ ਹੋ ਸਕਦੀ ਹੈ ਅਤੇ ਆਦਰਸ਼ੱਕ ਤੌਰ ਤੇ ਡਾਇਲਿਸਿਸ ਸ਼ੁਰੂ ਹੋਣ ਤੋਂ ਇੱਕ 
ਸਾਲ ਪਹਿਲਾਂ ਗੁਰਦੇ ਦੇ ਟ੍ਰਾਂਸਪਲਾਂਟ ਲਈ ਸੰਭਵ ਜ਼ਿੰਦਾ ਦਾਨੀ ਬਾਰੇ ਪਹਿਲਾਂ ਹੀ 
ਸੋਚਿਆ ਜਾਏ ਅਤੇ ਉਸ ਨਾਲ ਗਲ ਬਾਤ ਕੀਤੀ ਜਾਏ। 

ਗੁਰਦਿਆਂ ਦੀ ਬਿਮਾਰੀ ਵਾਲੇ ਲੋਕਾਂ ਅਤੇ ਉਨ੍ਹਾਂ ਦੇ ਅਜ਼ੀਜ਼ਾਂ ਲਈ: ਇਸ ਕਿਤਾਬਚੇ ਵਿਚ ਜ਼ਿੰਦਾ ਗੁਰਦਾ ਦਾਨ ਲੈਣ ਵਾਲਿਆਂ ਅਤੇ ਦਾਨ 
ਕਰਨ ਵਾਲਿਆਂ ਵੱਲਂੋ ਸਾਂਝੀ ਕੀਤੀ ਜਾਣਕਾਰੀ ਇਸ ਉਮੀਦ ਨਾਲ ਦਿੱਤੀ ਗਈ ਹੈ ਤਾਂਕਿ ਤੁਸੀਂ ਆਪਣੀ ਸਿਹਤ ਬਾਰੇ ਆਸਾਨੀ ਨਾਲ ਬਿਆਨ 
ਕਰ ਸਕੋ ਅਤੇ ਆਪਣੇ ਲਈ ਜ਼ਿੰਦਾ ਗੁਰਦਾ ਦਾਨੀ ਲੱਭ ਸਕੋ। 

“ਮਨ ਮਜ਼ਬੂਤ ਰੱਖੋ। ਸਕਾਰਾਤਮਿਕ ਸੋਚ ਰੱਖੋ। 
 ਹੌਸਲਾ ਨਾ ਹਾਰੋ। ਬਿਨਾ ਸ਼ੱਕ ਇਹ ਦਿਨ ਔਖੇ 
ਹਨ ; ਚੰਗੇ ਦਿਨ ਵੀ ਆਉਣਗੇ।”  ਸੂਸਨ ਐਮ  
(Susan M).

https://www.giftoflife.on.ca/en/transplant.htm#slicelive
https://www.giftoflife.on.ca/en/transplant.htm#slicelive


ਜੋ ਵਿਅਕਤੀ ਜ਼ਿੰਦਾ ਗੁਰਦਾ ਦਾਨ ਕਰਨ ਬਾਰੇ ਜਾਣਨ ਵਿਚ ਦਿਲਚਸਪੀ ਰੱਖਦਾ ਹੈ ਉਸ ਨੰੂ 
ਆਪਣੇ Living Kidney Donor Program ਨੰੂ ਫੋ਼ਨ ਕਰਨਾ ਚਾਹੀਦਾ ਹੈ ਜਿਵਂੇ 
ਹੀ ਉਹ ਮੱੁਢਲੀ ਜਾਣਕਾਰੀ ਲੈਣ ਲਈ ਤਿਆਰ ਹੰੁਦੇ ਹਨ। 
ਇਸ ਤਂੋ ਪਹਿਲਾਂ ਕਿ ਤੁਹਾਨੰੂ ਗੁਰਦਾ ਟ੍ਰਾਂਸਪਲਾਂਟ ਲਈ ਮਨਜੂ਼ਰੀ ਮਿਲੇ ਤੁਹਾਨੰੂ ਵੀ ਆਪਣੀ 
ਵਿਸਤ੍ਰਿਤ ਮੈਡੀਕਲ ਟੱੈਸਟਿੰਗ ਵਿਚਂੋ ਲੰਘਣਾ ਪਵੇਗਾ ਜਿਸ ਵਿਚ ਤਕਰੀਬਨ ਇੱਕ ਸਾਲ 
ਲੱਗ ਸਕਦਾ ਹੈ।

ਜ਼ਿੰਦਾ ਗੁਰਦਾ ਦਾਨੀ ਆਮ ਤੌਰ ਤੇ ਜਲਦੀ ਠੀਕ ਹੋ ਜਾਂਦੇ ਹਨ।
ਜ਼ਿੰਦਾ ਗੁਰਦਾ ਦਾਨੀ ਸਿਹਤਮੰਦ ਹੋਣੇ ਚਾਹੀਦੇ ਹਨ ਤਾਂਕਿ ਉਹ ਗੁਰਦਾ ਦਾਨੀ 
ਹੋਣ ਲਈ ਮੈਡੀਕਲ ਟੈੱਸਟ ਪਾਸ ਕਰ ਸਕਣ। ਕਿਉਂਕਿ ਉਹ ਸਿਹਤਮੰਦ ਹੁੰਦੇ 
ਹਨ ਇਸ ਲਈ ਸਰਜਰੀ ਤੋਂ ਬਾਅਦ ਤਿੰਨ ਮਹੀਨਿਆਂ ਅੰਦਰ ਨਾਰਮਲ ਕੰਮ 
ਕਾਰ ਕਰ ਸਕਦੇ ਹਨ। ਜ਼ਿੰਦਾ ਗੁਰਦਾ ਦਾਨ ਦੀ ਪ੍ਰਕਿਰਿਆ ਇਹ ਸੁਨਿਸ਼ਚਿਤ 
ਕਰਦੀ ਹੈ ਕਿ ਗੁਰਦਾ ਦਾਨੀ ਨੂੰ ਪੂਰੀ ਜਾਣਕਾਰੀ ਦਿੱਤੀ ਜਾਏ ਅਤੇ ਧਿਆਨ ਨਾਲ 
ਉਸਦਾ ਮੁਲਾਂਕਣ ਕੀਤਾ ਜਾਏ - ਇਹ ਹੀ ਇੱਕ ਕਾਰਨ ਹੈ ਕਿ ਸਮਾਂ ਜ਼ਿਆਦਾ ਕਿਉਂ 
ਲੱਗਦਾ ਹੈ।  ਬਹੁਤੇ ਜ਼ਿੰਦਾ ਗੁਰਦਾ ਦਾਨੀਆਂ ਨੂੰ ਬੜੀ ਸੰਤੁਸ਼ਟੀ ਅਤੇ ਖ਼ੁਸ਼ੀ ਦਾ 
ਅਹਿਸਾਸ ਹੁੰਦਾ ਹੈ ਕਿ ਉਹ ਆਪਣੇ ਪਿਆਰੇ ਦੋਸਤ/ ਰਿਸ਼ਤੇਦਾਰ ਨੂੰ ਆਪਣੇ ਅੰਗ 
ਦੇ ਟ੍ਰਾਂਸਪਲਾਂਟ ਨਾਲ ਚੰਗੀ ਸਿਹਤ ਪ੍ਰਦਾਨ ਕਰ ਸਕੇ ਹਨ। 

ਟ੍ਰਾਂਸਪਲਾਂਟ ਐਮਬੈਸਡਰ ਪ੍ਰੋਗਰਾਮ (TAP) ਬਾਰੇ ਹੋਰ ਜ਼ਿਆਦਾ ਜਾਣਕਾਰੀ 
ਲਈ transplantambassadors.ca  ਦੇਖੋ ਅਤੇ ਪੁੱਛੋ ਕਿ ਕੀ ਤੁਸੀਂ 
ਕਲੀਨਿਕ ਦੀ ਅਗਲੀ ਫੇਰੀ ਸਮੇਂ ਕਿਸੇ ਐਸੇ ਵਿਅਕਤੀ ਨੂੰ ਮਿਲ ਸਕਦੇ ਹੋ 
ਜਿਸਦਾ ਟ੍ਰਾਂਸਪਲਾਂਟ ਹੋਇਆ ਹੈ ਜਾਂ ਜਿਸ ਨੇ ਗੁਰਦਾ ਦਾਨ ਕੀਤਾ ਹੈ।  

ਦਾਨੀ ਦੇ ਕੁੱਝ ਖਰਚੇ ਕਵਰ ਹੋ ਸਕਦੇ ਹਨ।
ਓਂਟਾਰੀਓ ਸਰਕਾਰ ਇਸ PRELOD – Program for Reimbursing 
Expenses of Living Organ Donors ਪ੍ਰੋਗਰਾਮ ਰਾਹੀਂ ਦਾਨੀ ਦੇ ਕੱੁਝ 
ਖਰਚਿਆਂ ਦੀ ਪੇਮਂੈਟ ਕਰ ਸਕਦੀ ਹੈ।  ਇਸ ਵਿਚ ਸਫ਼ਰ ਦੇ ਕੱੁਝ ਖਰਚੇ, ਰਹਿਣ ਦਾ 
ਕਿਰਾਇਆ ਅਤੇ ਨੌਕਰੀ ਤਂੋ ਛੱੁਟੀ ਲੈਣ ਤੇ ਤਨਖਾਹ ਵਿਚ ਕਟੌਤੀ ਦਾ ਖਰਚਾ ਸ਼ਾਮਲ ਹੋ 
ਸਕਦਾ ਹੈ। ਦਾਨੀ ਨੰੂ ਖਰਚੇ ਪਹਿਲਾਂ ਆਪ ਕਰਨੇ ਪੈਣਗੇ ਅਤੇ ਫਿਰ ਰਸੀਦਾਂ ਸਮੇਤ ਇਸ 
ਪ੍ਰੋਗਰਾਮ ਨੰੂ ਦਰਖਾਸਤ ਕਰੇਗਾ। 

ਜੇ ਕਰ ਦਾਨੀ ਤੁਹਾਡੇ ਲਈ ਮੇਲ ਨਹੀਂ ਖਾਂਦਾ ਤਾਂ ਵੀ ਉਹ ਤੁਹਾਡੀ 
ਮਦਦ ਕਰ ਸਕਦਾ ਹੈ।
ਜੇ ਕਰ ਜ਼ਿੰਦਾ ਦਾਨੀ ਤੁਹਾਡੇ ਲਈ ਠੀਕ ਮੇਲ ਨਹੀਂ ਖਾਂਦਾ ਤਾਂ ਉਹ Canada’s 
Kidney Paired Donation ਪ੍ਰੋਗਰਾਮ ਵਿਚ ਹਿੱਸਾ ਲੈ ਸਕਦਾ ਹੈ।  
ਗੁਰਦਾ ਦਾਨ ਦੇ ਇਸ ਪ੍ਰੋਗਰਾਮ ਤਹਿਤ "ਗੁਰਦਾ ਬਦਲਣਾ" ਪਰਕ੍ਰਿਆ 
ਅਨੁਸਾਰ ਤੁਹਾਨੂੰ ਕਿਸੇ ਹੋਰ ਦਾਨੀ ਦਾ ਗੁਰਦਾ ਜੋ ਤੁਹਾਨੂੰ ਮੇਲ ਕਰਦਾ ਹੈ 
ਟ੍ਰਾਂਸਪਲਾਂਟ ਕੀਤਾ ਜਾਏਗਾ ਅਤੇ ਤੁਹਾਡੇ ਦਾਨੀ ਦਾ ਗੁਰਦਾ ਇਸੇ ਪ੍ਰੋਗਰਾਮ 
ਤਹਿਤ ਕਿਸੇ ਹੋਰ ਲੋੜਵੰਦ ਨੂੰ ਟ੍ਰਾਂਸਪਲਾਂਟ ਕਰ ਦਿੱਤਾ ਜਾਏਗਾ।

ਬਜ਼ੁਰਗ ਮਰੀਜ਼ਾਂ ਲਈ ਟ੍ਰਾਂਸਪਲਾਂਟ ਚੰਗਾ ਵਿਕਲਪ ਹੈ।              
ਜਦ ਤੱਕ ਤੁਸੀਂ ਸਿਹਤਮੰਦ ਹੋ ਗੁਰਦੇ ਦੇ ਟ੍ਰਾਂਸਪਲਾਂਟ ਲਈ ਕੋਈ ਉਮਰ ਦੀ ਸੀਮਾ 
ਨਹੀਂ।  ਇਲਾਜ ਦੀਆਂ ਨਵੀਆਂ ਤਰੱਕੀਆਂ ਦਾ ਮਤਲਬ ਹੈ ਕਿ ਬਜੁ਼ਰਗ/ਪੁਰਾਤਨ 
ਵਿਅਕਤੀਆਂ ਦੇ ਗੁਰਦੇ ਬਾਅਦ ਵਿਚ ਸੁਰੱਖਿਅਤ ਅਤੇ ਵੱਡੀ ਸਫ਼ਲਤਾ ਨਾਲ 
ਟ੍ਰਾਂਸਪਲਾਂਟ ਕੀਤੇ ਜਾ ਸਕਦੇ ਹਨ। 

ਜ਼ਿੰਦਾ ਦਾਨੀ ਲੱਭਣ ਲਈ ਸੋਸ਼ਲ ਮੀਡੀਆ ਇੱਕ ਆਮ ਸਾਧਨ 
ਬਣ ਗਿਆ ਹੈ। 
ਜੇ ਤੁਸੀਂ ਸੋਸ਼ਲ ਮੀਡੀਆ ਤੇ ਕਾਫੀ ਸਰਗਰਮ ਅਤੇ ਸੌਖੇ ਹੋ ਤਾਂ ਆਪਣੀ ਕਹਾਣੀ 
ਸੋਸ਼ਲ ਮੀਡੀਆ (ਜਿਵੇਂ ਕਿ ਫੇਸਬੁਕ, ਯੂਟਿਊਬ ਇੰਸਟਾਗਰਾਮ ਵਗੈਰਾ) ਤੇ ਸਾਂਝੀ 
ਕਰੋ। ਸੋਸ਼ਲ ਮੀਡੀਆ ਦੀ ਮਦਦ ਨਾਲ ਤੁਸੀਂ ਇੱਕੋ ਸਮੇਂ ਕਈ ਲੋਕਾਂ ਤੱਕ ਪਹੁੰਚ 
ਕਰ ਸਕਦੇ ਹੋ ਅਤੇ ਕਈ ਮ ਿਸਾਲਾਂ ਹਨ ਜਦੋਂ ਗੁਰਦੇ ਫੇਲ੍ਹ ਵਾਲੇ ਲੋਕਾਂ ਨੂੰ ਸੋਸ਼ਲ 
ਮੀਡੀਏ ਰਾਹੀਂ ਗੁਰਦਾ ਦਾਨੀ ਮਿਲੇ ਹਨ।

ਜਦਕਿ ਸੋਸ਼ਲ ਮੀਡੀਆ ਆਪਣੀ ਹਾਲਤ ਹੋਰਨਾ ਨੂੰ ਦੱਸਣ ਦਾ ਵਧੀਆ ਸਾਧਨ 
ਹੈ, ਪਰ ਇਹ ਧਿਆਨ ਰੱਖੋ ਕਿ ਇਹ ਤੁਹਾਡੇ ਵਸ ਵਿਚ ਨਹੀਂ ਹੋਵੇਗਾ ਕਿ ਤੁਹਾਡੀ 
ਹੱਡਬੀਤੀ ਕੌਣ ਅਤੇ ਕਿਵੇਂ ਸਾਂਝੀ ਕਰ ਰਿਹਾ ਹ1ੈ।

ਹਮੇਸ਼ਾ ਯਾਦ ਰੱਖੋ: ਤੁਸੀਂ , ਤੁਹਾਡਾ ਪਰਵਾਰ ਅਤੇ ਤੁਹਾਡੇ 
ਦੋਸਤ ਸਭ ਸਿਹਤਮੰਦ ਹੋਣ ਦੇ ਹੱਕਦਾਰ ਹੋ।        
ਜੋ ਲੋਕ ਤੁਹਾਨੂੰ ਗੁਰਦਾ ਦਾਨ ਕਰਨ ਵਿਚ ਦਿਲਚਸਪੀ ਜ਼ਾਹਿਰ ਕਰਦੇ ਹਨ ਉਹ 
ਤੁਹਾਡੀ ਪਰਵਾਹ ਕਰਦੇ ਹਨ ਅਤੇ ਤੁਹਾਨੂੰ ਸਿਹਤਮੰਦ ਦੇਖਣਾ ਚਾਹੁੰਦੇ ਹਨ ਕਿਉਂਕ ਿ 
ਉਨ੍ਹਾਂ ਲਈ ਤੁਹਾਨੂੰ ਦੁਖੀ ਦੇਖਣਾ ਬੜਾ ਔਖਾ ਹੈ।  ਤੁਸੀਂ ਇਹ ਵੇਖ ਕੇ ਬੜੇ ਹੈਰਾਨ 
ਹੋਵੋਗੇ ਕਿ ਤੁਹਾਡੇ ਲਈ ਦਾਨੀ ਬਣਨ ਲਈ ਕੌਣ ਜ਼ਿਆਦਾ ਜਾਣਨ ਦੀ ਕੋਸ਼ਿਸ਼ 
ਕਰ ਰਿਹਾ ਹੈ। ਗੁਰਦੇ ਦਾ ਟ੍ਰਾਂਸਪਲਾਂਟ ਗੁਰਦੇ ਦੀ ਬਿਮਾਰੀ ਵਾਲੇ ਅਤੇ ਗੁਰਦਾ 
ਦਾਨ ਕਰਨ ਵਾਲੇ ਦੋਹਾਂ ਲਈ ਜੀਵਨ ਬਦਲਣ ਵਾਲਾ ਅਨੁਭਵ ਹੋ ਸਕਦਾ ਹੈ। 

ਤੁਸੀਂ ਇਕੱਲੇ ਨਹੀਂ ਹੋ! 
ਤੁਸੀਂ ਟ੍ਰਾਂਸਪਲਾਂਟ ਐਂਮਬੈਸਡਰ ਪ੍ਰੋਗਰਾਮ (TAP) ਰਾਹੀਂ ਜ਼ਿੰਦਾ ਗੁਰਦਾ ਦਾਨੀਆਂ 
ਅਤੇ ਜਿਨ੍ਹਾਂ ਦੇ ਗੁਰਦੇ ਦਾ ਟ੍ਰਾਂਸਪਲਾਂਟ ਹੋਇਆ ਹੈ ਨਾਲ ਗਲ ਬਾਤ ਕਰ ਸਕਦੇ 
ਹੋ। ਐਂਮਬੈਸਡਰ ਇਹ ਸਮਝਦੇ ਹਨ ਕਿ ਤੁਸੀਂ ਕਿਸ ਹਾਲਤ ਵਿਚਂੋ ਲੰਘ ਰਹੇ ਹੋ। 
ਉਹ TAP ਪ੍ਰੋਗਰਾਮ ਵਿਚ ਇਸ ਲਈ ਸ਼ਾਮਲ ਹੋਏ ਹਨ ਕਿਉਂਕਿ ਉਹ ਤੁਹਾਡੀ 
ਮਦਦ ਕਰਨ ਚਾਹੰੁਦੇ ਹਨ। TAP ਬਾਰੇ ਹੋਰ ਜ਼ਿਆਦਾ ਜਾਣਕਾਰੀ ਲਈ ਤੁਸੀਂ 
transplantambassadors.ca ਦੇਖੋ। ਤੁਸੀਂ ਕਲੀਨਿਕ ਵਿਚ ਅਗਲੀ 
ਫੇਰੀ ਸਮਂੇ ਟ੍ਰਾਂਸਪਲਾਂਟ ਹੋਏ ਵਿਅਕਤੀ ਜਾਂ ਜ਼ਿੰਦਾ ਦਾਨੀ ਨੰੂ ਮਿਲਣ ਲਈ ਬੇਨਤੀ 
ਕਰ ਸਕਦੇ ਹੋ।

ਹੋਰ ਸਰੋਤ:
ਗੁਰਦਾ ਦਾਨ ਕਰਨ ਲਈ ਮਾਪ ਦੰਡਾ ਬਾਰੇ ਹੋਰ ਜ਼ਿਆਦਾ ਜਾਣਕਾਰੀ 
ਲਈ ਜਾਂ PRELOD ਪ੍ਰੋਗਰਾਮ ਲਈ ਕਿਰਪਾ ਕਰ ਕੇ ਇਹ ਦੇਖੋ: 
Trillium Gift of Life Network’s website

ਆਪਣੇ ਲਈ ਅਤੇ ਆਪਣੇ ਗੁਰਦਾ ਦਾਨੀ ਲਈ ਹੋਰ ਸਰੋਤਾਂ 
ਲਈ ਇਹ ਦੇਖੋ: ontariorenalnetwork.ca/
transplantationresources

ਅਭਾਰ: ਗੁਰਦਿਆਂ ਦੇ ਮਰੀਜ਼ਾਂ ਅਤੇ ਗੁਰਦਾ ਦਾਨੀਆਂ ਲਾਰੈਂਸ ਗੈਲਰ, ਮੈਰੀਅਨ ਰੀਚ,  
ਮੈਰੀਬਿਊਕੇਜ ਅਤੇ ਕੈਂਡੀਸ ਕੋਹਲਨ ਦੀ ਮਦਦ ਸਮੇਤ ਸੂਸਨ ਮੈਕੰਜ਼ੀ, ਕਿਡਨੀ ਟ੍ਰਾਂਸਪਲਾਂਟ 
ਰਿਸਿਪੀਐਂਟ & ਟ੍ਰਾਂਸਪਾਂਟ ਐਂਮਬੈਸਡਰ ਸੂਬਾਈ ਕੋ-ਲੀਡ ਦਾ। 

1 ਟ੍ਰਾਂਸਪਲਾਂਟ ਹਸਪਤਾਲ ਸੋਸ਼ਲ ਮੀਡੀਆ ਤੇ ਗੁਰਦਿਆਂ ਦੇ ਮਰੀਜ਼ਾਂ ਦੀ ਜ਼ਿੰਦਾ ਗੁਰਦਾ ਦਾਨੀਆਂ 
ਲਈ ਜਾਣਕਾਰੀ ਸਾਂਝੀ ਨਹੀਂ ਕਰਦੇ। 

ਤੁਸੀਂ ਪਹੰੁਚਯੋਗ ਫਾਰਮੈਟ ਤੇ ਇਹ ਜਾਣਕਾਰੀ ਚਾਹੰੁਦੇ ਹੋ?  
1-877-280-8538, TTY 1-800-855-0511, info@ontariohealth.ca CQ-ORN5015

https://www.giftoflife.on.ca/en/transplant.htm#slicelive
https://transplantambassadors.ca/
https://www.giftoflife.on.ca/en/transplant.htm#reimbursementprogram
https://www.giftoflife.on.ca/en/transplant.htm#reimbursementprogram
https://blood.ca/en/news-and-events/media-resources/kidney-paired-donation/backgrounder-kidney-paired-donation-program
https://blood.ca/en/news-and-events/media-resources/kidney-paired-donation/backgrounder-kidney-paired-donation-program
https://transplantambassadors.ca/
https://www.giftoflife.on.ca/en/transplant.htm
https://ontariorenalnetwork.ca/transplantationresources
https://ontariorenalnetwork.ca/transplantationresources

